
Аннотация
Өзектілігі. Бүгінгі таңда ата-аналардың мектеп өміріне белсенді түрде араласпауы, балалардың оқу үлгеріміне көңіл бөлмеу мәселесі туындап отыр.  Сол себепті бұл мақалада сұрақтарға негізделген зерттеуді ұсына отырып, мектеп оқушыларының оқу үдерісіне ата-аналардың қатысу тәжірибесін зерттеу және ата-аналарға әсер ететін факторлар туралы сөз қозғалады.

Аннотация
Актуальность. На сегодняшний день назрела необходимость активного вмешательства родителей в школьную жизнь, так как мало внимания уделяется  успеваемости учащихся со стороны родителей.  Поэтому в данной статье речь идет об изучении опыта участия родителей в учебном процессе школьников и факторах, влияющих на родителей, предлагается исследование, основанное на вопросах.

Abstract
Relevance. Nowadays, there is a need for active intervention of parents in school life, not to pay attention to the progress of children.  Therefore, this article is about studying the experience of parents ' participation in the educational process of schoolchildren and the factors that affect parents, offering a study based on questions.

Мектептегі оқу-тәрбие үдерісі қайткенде нәтижелі болмақ? Әрине, бұл сұраққа әркім әрқилы жауап беруі мүмкін, алайда олардың басым бөлігі «Мұғалім мен ата-ана бірлесе жұмыс атқарғанда» дер еді. Шынында да, бала тәрбиесіне мектептен өзге оның ортасы мен отбасының күшті ықпал ететінін ескерсек, онда мектептің ата-аналармен тығыз байланыста болуы өте маңызды.  Алайда бүгінде ата-аналардың мектеп өміріне белсенді түрде араласпау, балалардың оқу үлгеріміне көңіл бөлмеу мәселесі туындап отыр.  Осы орайда мектебімізде ата-аналарға әсер ететін факторлар мен олардың балалардың оқу үдерісіне етене араласудағы қиындықтарды анықтау мақсатында зерттеу жүргізілді. Зерттеуге 1-11 сынып ата-аналары, мектеп ұжымы қатысты. Зерттеу кезеңдері белгіленіп, жұмыс жоспары қарастырылды.
[bookmark: _GoBack]Ғылыми зерттеудің мәселесін талдайтын болсақ, көптеген ғалымдар ата-аналарды мектептегі білім беруге тарту үлгерімнің артуына, мектептегі мінез-құлқындағы қиындықтардың азаюына және тіпті білім алу үдерісін байытуға ықпал ететін маңызды фактор деп санайтынын анықтадық [1.б. 56].
	Мектептегі білім беру саласына ата-аналардың қатысуы кең таралған тақырып болды. Бүкіл әлемде зерттеушілер мен педагогтер ата-аналардың білім беру саласына қатысу мүмкіндігінің кеңеюін зерттеуде және әуел бастан-ақ ата-аналардың қатысуы балалардың мектептегі табыстылығының ең басты жолы деген пікірді ұстанады [2.б.103-113] екен. Ата-аналардың білім беру үдерісіне қатысуы балаларға да, сондай-ақ мектепке де әсер ететіні жалпы кең таралған пікір, себебі ата-аналардың білім беру саласына қатысуы мектептегі білім берудің ең құнды аспектісінің бірі болып табылады және ата-аналардың неғұрлым көп қатысуы білім алу үдерісін кеңейтуі мүмкін. Осы ретте ғалымдар ата-аналардың, мұғалімдер мен мектеп әкімшілігінің қарым-қатынасын көтермелеу мектепте білім беру қоғамдастығының прогресі үшін маңызды деп болжайды. 
	Вилер мектепте ата-аналардың ең көп қатысатын бөлігі бастауыш деңгейде орын алатынын растайды [3.б.28-35]. Сонымен қатар, ата-аналар мен мектеп қызметкерлерінің арасында балалар есейген сайын ата-аналардың қатысуы аз талап етіледі деген жалпы түсінік қалыптасқан және бұл жоғары сыныптарда ата-ананың қатысуының азаюына әкеледі. Бірақ бұл орта мектеп оқушылары ата-аналарының мектептегі білім беруде қатысқылары келмейтінін білдірмейді, бірақ қатысу мүмкіндіктерінің неғұрлым шектеулі екендігін білдіреді. 
Бүкіл әлем бойынша білім беруде ата-аналардың қатысуы туралы сілтемелердің кең ауқымын пайдалана отырып, қазіргі таңда бұл тақырыптың бүкіл әлемдегі педагогтер мен ата-аналар үшін маңызды қызығушылығын тудыратыны туралы қорытынды жасауға болады. Зерттеу мәліметтері ата-аналарды мектептегі білім беруге қатысуға шақыру жағдайын құру өте маңызды екендігін көрсетеді. Эпстейн ата-аналардың білім беруді жақсартуы бойынша жаңа бағыттарға негізгі қатысушылардың бірі болып табылатынын айтады [4.б.18-41]. Бірақ, ата-аналар балалардың білім алу үдерісіне қатысуының маңыздылығын мойындау үшін түрлі себептері болғанымен, әлі ешкім қазақстандық орта мектептерде ата-аналардың қатысуын арттыру үшін пайдаланылатын тәжірибелерді зерттеген жоқ. 
Қазақстанда бүгінге дейін мектеп білімінде ата-ананың қатысуы тақырыбы бойынша зерттеулер жүргізілген жоқ. Бұл мақалада осыған қатысты Қазақстандағы білім беру саласында ата-ананың қатысуы туралы қандай да бір проблемалар мен зерттеу мәселесі қойылды, мектеп өмірінде ата-аналарды осы проблемаға тартудағы ақпараттардың жетіспеушілігі ортаға салынды. Қазақстан үкіметі болашақ ұрпақты тәрбиелеуде жоғары мақсаттар қойып отыр, сондықтан осы зерттеудің мақсаты білім беру өзгерістерінде ата-аналардың білім беруге қатысуы қалай іске асып, нені көздейтіндігін жеткізу болып табылады. 
Жеке тәжірибеміз бен бақылау барысында ата-аналар мен мектеп бір-бірімен өзара қарым-қатынас үшін күресетіні айқын болды. 
Бұл зерттеуде ата-аналардың қатысуы, негізінен, өз балаларының үйдегі оқуына қолдау көрсететін, мектеппен жақсы қарым-қатынасты құрайтын және мектепке уақытын бөлетін, мектеп қоғамдастығындағы басқалармен тығыз жұмыс істейтін ата-аналардың дағдысын қарастырады.
Мектеп пен отбасының арасындағы өзара қарым-қатынасты орнату ата-ана үшін де, мектеп үшін де маңызды. Бұл балалардың академиялық үлгерімінің артуына  және ата-ана мен мектептің арасында сенім орнатуға көмектеседі және «мектепті оқытатын қоғамдастық ретінде дамыту» үшін маңызды [5.б.117-129]. Осы себепті бұл тәсіл мектеп пен ата-аналардың қарым-қатынасындағы сыни аспекті болып саналады. Ата-аналар мен оқушылар бұл зерттеуде тиімді коммуникацияның маңыздылығын растайды, сондай-ақ ата-аналар мен мектеп үшін маңызды екендігі көрсетілді. 
Мектептегі коммуникация ата-аналар жиналысына келу, мұғалімдерге сирек телефон шалумен шектелген. 
Мұғалімдер мен ата-аналар жиналысы - өзара қарым-қатынастың басқа тәсілі. Ата-аналар жиналысының тиімділігін мектеп пен ата-аналар арасында жағымды қарым-қатынастар орнатудың басқа жолы ретінде қарастырады. Бірақ зерттеулер қорытындысы ата-аналардың бұл жиналыстарда академиялық сұрақтарды талқылаумен шектелетіндіктен нашар коммуникацияны бастан кешетінін растайды. Бұл мәселені талқылай келе, ата-аналар жиналысын ұйымдастыруды қайта қарастыру қажеттелігін ұсынады және мектепте жұмыс істейтін идеяларды талқылайтын түрлі жиналыстарды ұйымдастыру қажеттілігі ұсынылды. 
Мектеп пен отбасының арасындағы сындарлы қарым-қатынастың жоқтығы қатысушылар арасында мазасыздануды туғызды. Олар ата-аналар мен оқушылар қатысатын сабаққа және сынып сағаттарына және факультативтік сабақтарға қатысудың тиімді коммуникациясын арттырудың мүмкін болатын шешімі екенін көрсетті. Пейн  балалар, мұғалімдер мен әкімшілер бірге оқуға және бір-бірін білуге мүмкіндікті қамтамасыз ететін іс-шаралар жүргізу қажеттілігін айтады [6.б.8-10]. Мұндай коммуникация ата-аналар мен мұғалімдер үшін балалардың білім алуын қолдау мақсатындағы қарым-қатынаста болуы үшін қажет. Ата-аналар мен мектеп арасындағы коммуникацияны жақсартуда түрлі іс-шаралар тәсілдерінің тиімділігі қарастырылды.
[image: ][image: ]Жаңартылған  білім мазмұнының ерекшелігін меңгертуде 2016 жылдан бері мектепте дәстүрге айналдырған ата-аналарға коучингтер өткізіледі. Коучингтерде ата-аналарға кері байланыс жасауды, өздігінен білім алу жолдары көрсетіледі. Коучингтер соңында рефлексия жүргізіледі.  
Сонымен қатар, жыл сайын әр жарты жылдықта «Ашық есік» күні
(1-сурет, коучингтен көрініс)                                                                                                                                 (2-сурет, коучингтен көрініс)  
ұйымдастырылады. Әр ата-ана өз таңдауы бойынша баласының оқу үлгерімі қолдауды қажет ететін пәнге қатысады. Дегенмен зерттеу барысында бастауыш сынып ата-аналарының «Ашық есік» күніне көбірек қатысатыны анықталды.  Ал орта және жоғары буын ата-аналарының іс-шараға қатысу деңгейі төмендігінің себептерін талқыладық. Анықталғаны: біріншіден, балалар ата-аналарының мектепке келгенін қаламайды, ата-аналарының қатысуы қажетті деп санамайды.                                                             (ата-аналардың қатысу деңгейінің мониторингі)
Екіншіден, ата-аналар өз балаларын өздері ересек деп санайтындықтан, тәуелсіздік ниетін қолдағылары келгенін көрсетті, бірақ ата-аналардың қатысуы әлі күнге дейін маңызды болып саналады. Балалар ересек жасқа жеткенімен, олардың жасында кең және терең өмірлік тәжірибелерінің жоқтығынан оңтайлы шешім қабылдау мен таңдауды жүзеге асыра алмайтындықтан, бақылау мен қолдауға мұқтаж екендіктерін қоса ескертілді.
[image: ][image: ]Ата-аналар мен мектеп арасындағы бірлескен жұмысты ұйымдастыру мақсатында мектеп спортзалында барлық пән мұғалімдері жеке-жеке отырып, әрбір ата-анаға баласының оқу-үлгерімі  жайында барынша толық ақпараттар берді. Зерттеу барысында осы іс-шара балалардың үлгерімін қолдаудағы және балалардың білім алудағы маңыздылығынан хабардар болуын арттырудың жағымды тәсілі болып саналды. Осы  зерттеу қорытындыларына сәйкес ата-ана мен пән мұғалімі арасындағы талқылаулар 
(3-сурет, пән мұғалімімен жеке әңгіме) оқушылардың оқу нәтижесін арттыратынын білдірді. Жеке әңгімелесу арқылы ата-аналар үй жұмысының балаларды оқытуда маңызды бөлігі екенін түсінді және олар балаларға түрлі жолдармен көмектесуге тырысты.      (4-сурет, пән мұғалімімен жеке әңгіме)
Ата-аналар мен мұғалімдер балаларды оқыту үшін ұжымдық жауапкершіліктің болуы қажет екендігімен келісетіндіктерін білдірді. 
Қорытындылай келе, мектеп пен ата-ана арасындағы оқыту мен оқу үдерісінде бірлескен жұмыс болғанда ғана белгілі бір нәтижеге қол жеткізуге болады. 

